
					এই পাতাটির মুদ্রণ সংশোধন করা প্রয়োজন। 
চৈতালি
কালিদাসের প্রতি
আজ তুমি কৰি শুধু, নহ আর কেহ— কোথা তব রাজসভা, কোথা তব গেহ, কোথা সেই উজ্জয়িনী— কোথা গেল আজ প্রভু তব, কালিদাস, রাজ-অধিরাজ । কোনো চিহ্ন নাহি কারো। আজ মনে হয় ছিলে তুমি চিরদিন চিরানন্দময় অলকার অধিবাসী । সন্ধ্যাভ্ৰশিখরে ধ্যান ভাঙি উমাপতি ভূমানন্দভরে নৃত্য করিতেন যবে, জলদ সজল গজিত মৃদঙ্গরবে, তড়িৎ চপল ছন্দে ছন্দে দিত তাল, তুমি সেই ক্ষণে গাহিতে বন্দনাগান— গীতিসমাপনে কর্ণ হতে বৰ্হ খুলি স্নেহহাশুতরে পরায়ে দিতেন গৌরী তব চুড়া’পরে।
ss ॐवंiद* s७०७
কুমারসম্ভবগান
যখন শুনালে কবি, দেবদম্পতিরে কুমারসম্ভবগান, চারি দিকে ঘিরে দাড়ালো প্রমথগণ— শিখরের পর নামিল মন্থর শাস্ত সন্ধ্যামেঘস্তর, স্থগিত বিদ্যুংলীলা, গর্জন বিরত, কুমারের শিখী করি পুচ্ছ অবনত স্থির হয়ে দাড়াইল পার্বতীর পাশে বাকীয়ে উন্নত গ্ৰীবা । কণ্ডু স্মিতহাসে কপিল দেবীর ওষ্ঠ, কভু দীর্ঘশ্বাস অলক্ষ্যে বহিল, কন্তু অশ্রুজলোচ্ছ্বাস

		 এই পাতা শেষ সম্পাদিত হয়েছে ১৭:০৮টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

